
 

 

 
 

Folúntas: Bainisteoir Stáisiúin 
 

  
Tá folúntas i Raidió na Life do Bhainisteoir Stáisiúin. Post ar chonradh lánaimseartha buan 
atá sa phost seo, atá maoinithe ag Foras na Gaeilge trína Scéim Raidió Pobail. 
  
Is féidir iarratas a dhéanamh trí litir chumhdaigh (1 lch ar a mhéad) agus cóip de do CV a 
sheoladh chuig bainisteoir@raidionalife.ie faoin 18 Eanáir, 2026. Ní dhéanfar iarratais 
dhéanacha a bhreithniú.  
 

 
 
 

Faoi Raidió na Life: 
Stáisiún raidió pobail fuinniúil lán-Ghaeilge atá ag craoladh i mórcheantar Bhaile Átha Cliath 
ó 1993 is ea Raidió na Life (RnaL). Tá an stáisiún maoinithe ag Scéim Raidió Pobail Fhoras 
na Gaeilge agus tá sé ceadúnaithe ag Coimisiún na Meán. Is eagras neamhbhrabúis é. 
 
Cuireann RnaL fáilte roimh iarratais don phost mar Bhainisteoir Stáisiúin.  
 
Próifíl agus Príomhfhreagrachtaí  
Beidh an Bainisteoir Stáisiúin freagrach don Bhord Stiúrtha. I measc phríomhdhualgais an 
róil, tá: 

• Raidió na Life a bhainistiú go héifeachtach chun go leanfaidh an stáisiún ag soláthar 
seirbhís raidió pobail lán-Ghaeilge ar ardchaighdeán do phobal na Gaeilge i 
mórcheantar Bhaile Átha Cliath ar an raidió, agus do phobal na Gaeilge ar fud na tíre 
agus na cruinne ar líne 

• Ceannasaíocht éifeachtach a dhéanamh ar fhoireann lánaimseartha agus 
páirtaimseartha an stáisiúin, mar aon le meitheal chraoltóirí deonacha an stáisiúin 

• Bainistiú ar chúrsaí airgeadais, cuntasaíochta, buiséid agus párolla an stáisiúin 

• Iarratais ar dheontais chuig Foras na Gaeilge do bhunmhaoiniú an stáisiúin, faoin 
Scéim Raidió Pobail, agus comhlíonadh riachtanais tuairiscithe – tuarascálacha 
ráithiúla ar ghníomhachtaí, tuairisciú airgeadais, etc 

• Bainistiú a dhéanamh ar ghnó fógraíochta an stáisiúin agus an leas is mó is féidir a 
bhaint as an bhfoinse ioncaim thar a bheith luachmhar seo don stáisiún, agus é seo 
a mhéadú sa tréimhse 2026-2027 

• Branda agus infheictheacht Raidió na Life i measc an spriocmhargaidh éisteachta 
agus i measc phobal na Gaeilge a fhorbairt agus a chur chun cinn trí mhargaíocht, 
caidreamh poiblí, craoltaí seachtracha, imeachtaí poiblíochta, teicneolaíocht nua, etc 

• Bainistiú ar Stiúideo na Life, stiúideo taifeadta proifisiúnta Raidió na Life, ag plé le 
cliaint an stiúideo, ag comhordú áirithintí agus teicneoirí fuaime, bainistiú sonraisc etc 

• Bainistiú ardleibhéal a dhéanamh ar mhórthionscadail uile an stáisiúin 

• A chinntiú go gcomhlíontar coinníollacha chonradh craolacháin fuaime RnaL le 
Coimisiún na Meán agus aon choinníollacha ábhartha eile 

• A chinntiú go gcomhlíontar an dlí maidir le cosaint leanaí agus aosaigh leochaileacha 
i RnaL, i.e. grinnfhiosrúchán an Gharda Síochána, cur i bhfeidhm polasaithe & 
nósanna imeachta maidir le páistí agus aosaigh leochaileacha ar an láthair, etc 

 
Tugtar an méid thuas mar threoir ghinearálta agus níor chóir glacadh leis mar liosta 
uilechuimsitheach de dhualgais uile an phoist. 

 
 
Cáilíochtaí / Tréithe Riachtanacha: 

• Ardchaighdeán Gaeilge, idir labhartha agus scríofa 

• Tuiscint ar na meáin Ghaeilge, ar mheán an raidió, go háirithe saintréithe an raidió 
pobail 

• Scileanna láidre idirphearsanta chun foireann a bhainistiú, a fhorbairt agus a 
spreagadh 

• An cumas le bheith in ann caidreamh láidir a chothú le páirtithe leasmhara uile RnaL: 
pobal na Gaeilge, Foras na Gaeilge, Coimisiún na Meán, CRAOL, eagrais eile sna 
meáin chumarsáide Ghaeilge, etc 

 
Inmhianaithe: 

• Cáilíocht tríú leibhéal sa Ghaeilge nó in ábhar gaolmhar (na meáin, bainistíocht, 
cuntasaíocht, etc) 

• Taithí bhainistíochta – bainistiú airgeadais, bainistiú foirne, bainistiú eagrais, bainistiú 
tionscadail, etc 

• Taithí sa raidió pobail nó in eagras pobail nó in eagras neamhbhrabúis 
 

 
Coinníollacha 

• Post lánaimseartha ar chonradh buan 

• Ceapfar an Bainisteoir ar ghrád Ard-Oifigeach Feidhmiúcháin Ardscála de réir 
Chiorclán 16/2025. Ceapfar an t-iarratasóir a n-éireoidh leis nó léi ar Phointe 1 den 
scála. 

• Is í an Ghaeilge teanga oibre Raidió na Life 
 
 
Conas iarratas a dhéanamh 
 
Seoltar litir chumhdaigh (1 lch ar a mhéad), le do CV, marcáilte le haghaidh aire an Bhoird 
Stiúrtha, chuig bainisteoir@raidionalife.ie faoin 18 Eanáir, 2026. Ní dhéanfar iarratais 
dhéanacha a bhreithniú.  
 
 

Is fostóir comhionannas deiseanna é Comharchumann Raidió Átha Cliath Teo, ag 
trádáil mar Raidió na Life 

